
SKRIFTLIKE FRAGEN (kêst 32 RvO)  

 
Fan  : Thea Hoekstra-Vleer (FNP)  
  
Datum fan yntsjinjen : 1 april 2025 
  
Oan (kar) : It kolleezje fan boargemaster en wethâlders 

 
  
  
Ûnderwerp : Dutch Youth Regatta 
  
Wize fan beäntwurding :  Skriftlik (binnen 30 dagen) 

 
  
 
Datum tuskentiids antwurd  : 
(as it fan tapassing is) 
 
 :
 : 

 

  
Datum beäntwurding  :  
 
 
Taljochting:  
It Sylevenemint Dutch Youth Regatta waard hast tweintich jier lang op de Iselmar by Warkum holden. Dit 
jier wurdt de DYR út Kamperland (Seelân) wei organisearre.  
Oan it jierlikse sylevenemint dienen yn 2024 800 sylboaten en 1000 jonge silers mei.  
De reden dat it evenemint fan Warkum nei Seelân ferhuzet is û.o. de oanlis fan in daam by Warkum.  
It is noch ûnwis oft de DYR permanint nei de Oosterschelde by Kamperland ferhuzet.  
 
Sjoch ek: Dutch Youth Regatta - Workum.nl 
 
 
 
It kolleezje wurdt fersocht de folgjende fragen te beäntwurdzjen: 
 

1. Is it kolleezje op ’e hichte dat dit grutte evenemint y.f.m. de oanlis fan de daam ferhuzet nei Seelân? 
Hawwe der petearen mei de organisaasje west om dizze situaasje te bepraten?  
 

 Antwurd: 
It kolleezje is hjirfan op de hichte. Der hawwe ferskate petearen west mei de organisaasje fan de 
Dutch Youth Regatta, út kluster sport wei fan de gemeente en yn it ramt fan it projekt ‘Versterken 
Friese IJsselmeerkust’. Om de situaasje te bepraten en om oan te jaan dat it evenemint wol plak fine 
koe yn Warkum, om’t der by de wurksumheden rekken holden wurde soe mei it evenemint. 
 
Yn augustus/septimber 2024 wie de wichtichste fraach oft it evenemint yn 2025 plak fine koe, sjoen 
de takomstige wurksumheden oan de strekdaam by It Soal. En oft de organisaasje begjinne koe mei de 
tariedings fan het evenemint. De fraach wie oft de boaten wol yn it wetter komme koenen, mar ek of 
it wol slagje soe om de silers en har famylje te húsfesten.  
 
Der is destiids noch ris goed sjoen nei de lokaasje. It evenemint koe seker yn Warkum plak fine. De 
wurksumheden oan de strekdaam fine earst foar in grut part fan it wetter ôf plak. De fargeul bliuwt 
altyd iepen foar de berops- en de plezierfeart.  

De organisaasje fan de Regatta hat ein 2024 in oare kar makke, om dochs nei in oare lokaasje te sjen. 
Dat is oan de gemeente meidield, doe’t it Seelân wurden wie. Doe is der út de gemeente wei noch 
frege oft Makkum faaks in opsje wie, mar de organisaasje hie de kar doe al makke. Ien en oar is yn 
tsjinspraak mei wat er yn de berjochtjouwing yn de Ljouwerter Krante oanjûn wurdt, dat de 
wurksumheden oan de strekdaam en de ûnwissens dêromhinne de reden wie foar in oare lokaasje foar 
it evenemint. Dit is wat it kolleezje oanbelanget net de goede werjefte fan it ferhaal.  De 
wurksumheden binne ek noch net starten; der moat earst noch in oanbesteging plak fine. 
 
Nei oanlieding fan de berjochtjouwing yn de krante is der skille mei de organisaasje fan de Regatta om 
oan te  jaan dat wat der yn de krante stiet wat ús oanbelanget net in goede werjefte fan it ferhaal is. 
De organisaasje hat oanjûn dat it sa ek net bedoeld wie, mar dat se sels in kar makke hawwe foar in 
oare lokaasje. Der is ek kontakt socht mei de Ljouwerter Krante, ek omdat der gjin wederhoar west 
hat yn de rjochting fan gemeente en provinsje. De krante hat oanjûn gjin rektifikaasje fan it berjocht 
pleatse te wollen, omdat de organisaasje fan de Regatta it sels sa oanjûn hat. 
 

2. Der komme in protte dielnimmers op it evenemint ôf. Se komme om te prestearjen en nimme ek 
famylje mei. Dêr wurde ek aktiviteiten foar organisearre. 
Is it kolleezje it mei ús iens dat dit in wichtige aktiviteit foar ús gemeente is? 
 

 Antwurd: 
Ja de Dutch Youth Regatta is in tige wichtich evenemint yn Súdwest-Fryslân. Jonge topsilers en 
talinten litte har hjir sjen yn ús gemeente. It is in ynternasjonaal evenemint dat heech oanskreaun  
stiet yn de wettersportwrâld. De silers binne in boarne fan ynspiraasje foar oare jonge wettersporters. 
It set ús gemeente grif op de kaart. 
 

3. Undernimt it kolleezje stappen om de DYR feilich te stellen foar Warkum/SWF?  
 

 Antwurd: 
It  evenemint wurdt no earst foar ien kear yn Kamperland, Seelân hâlden. De organisaasje hat wol 
oanjûn nei Warkum werom te wollen. Der is mear romte op it sylwetter en foar de húsfesting. Wy 
bliuwe dan ek yn petear mei de organisaasje foar wat de edysje fan 2026 oanbelanget. Nei oanlieding 
fan it kranteberjocht is hjir noch mei de organisaasje oer sprutsen.   
 

 

 

Tuskenantwurd (as it fan tapassing is): 

 

 


